
Lerik Rayon İcra Hakimiyyəti başçısı Rövşən Elmidar oğlu Bağırovun
2017-ci ilin sosial-iqtisadi inkişafının yekunları və 
qarşıda duran vəzifələrlə bağlı

H e s a b a t ı

2017-ci il dövlətimizin bütün sahələrdə əldə etdiyi mühüm nailiyyətlərlə tarixə düşdü. Son illərdə dayanıqlı inkişafa nail olan Azərbaycan Respublikasının iqtisadi uğurları artıq bütün dünyada birmənalı şəkildə qəbul edilir. İstər ictimai-siyasi, istər sosial-iqtisadi və eləcə də digər sahələrdə əldə edilən dinamika respublikamızın inkişafının davamlı olduğunu təsdiq edir. 

Nazirlər Kabinetinin 2017-ci ilin sosial-iqtisadi inkişafının yekunlarına və qarşıda duran vəzifələrə həsr olunan iclasında dövlətimizin başçısı çıxış edərək hesabat dövründə Azərbaycanda makroiqtisadi və maliyyə sabitliyinin qorunması ilə bağlı mühüm tədbirlər görüldüyünü, yeni qlobal iqtisadi reallıqlara uyğun həyata keçirilən davamlı tədbirlər nəticəsində makroiqtisadi dayanıqlığın əsaslarının yaradıldığını, valyuta ehtiyatlarına təzyiqin azaldığını, milli valyutanın xarici dəyərinin sabitləşdiyini və inflyasiya gözləntilərinin səngidiyini bildirib.
Dövlət başçımız çıxışında qeyd etdi ki, Azərbaycan 2015-2016-cı illərdəki iqtisadi böhranı uğurla dəf etmiş və yeni inkişaf yoluna çıxa bilmişdir. Ölkədə köklü islahatlar həyata keçirilmiş və bu, 2017-ci ildə öz müsbət nəticələrini göstərib. Əsas məsələ isə budur ki, keçən il dünyanın ayrı-ayrı guşələrində qanlı münaqişələr, qarşıdurmalar davam etmiş olsa da, Azərbaycan xalqı sabitlik və əmin-amanlıq şəraitində yaşayıb. Prezident İlham Əliyev deyib: “Azərbaycanda isə sabitlik, təhlükəsizlik, normal həyat təmin edilir. Hesab edirəm ki, indiki dünyada mövcud olan mürəkkəb geosiyasi vəziyyəti nəzərə alaraq bizdə bu sahədə əldə edilmiş nəticələr yüksək qiymətə layiqdir. Sabitlik olmadan heç bir ölkə inkişaf edə bilməz. Bu aksiomadır”. 

Elə buna görədir ki, əvvəlki illərdə olduğu kimi, 2017-ci ildə də ölkədə xalq-iqtidar birliyi, həmrəyliyi möhkəmlənib, Azərbaycan xalqı iqtidarın həyata keçirdiyi siyasətə sarsılmaz dəstəyini davam etdirib. Son nəticədə isə Prezidentin həyata keçirdiyi islahatlar təkcə ölkə ictimaiyyəti deyil, beynəlxalq təşkilatlar, dünyanın aparıcı maliyyə qurumları tərəfindən də dəstəklənib, yüksək qiymətləndirilib. Belə təşkilatlara Dünya Bankını, Avropa Yenidənqurma və İnkişaf Bankını, Davos Ümumdünya İqtisadi Forumunu misal göstərmək olar. Nazirlər Kabinetinin iclasında Prezident İlham Əliyevin qeyd etdiyi kimi, sonuncu təşkilatın 2017-ci ildə rəqabət qabiliyyətlilik indeksi ilə bağlı hesabatında Azərbaycan iki pillə irəliləyərək dünya ölkələri arasında 35-ci yerə layiq görülüb. Bu, əlbəttə, böyük göstəricidir və Azərbaycan bu nailiyyəti müstəqilliyinin cəmi-cümlətanı 26-cı ilində qazana bilib. Əlbəttə, bütün bunlar ümummilli lider Heydər Əliyevin müəllifi olduğu daxili və xarici siyasət kursunun hazırda Prezident İlham Əliyev tərəfindən uğurla həyata keçirilməsi nəticəsində mümkün olmuşdur. Cənab Prezident qeyd etmişdir ki, “... dünya miqyasında 35-ci yeri tutmaq doğrudan da, böyük nəticədir, böyük qələbədir. Biz uzun illərdir ki, MDB məkanında liderlik mövqeyimizi qoruyuruq və möhkəmləndiririk. Hesab edirəm ki, beynəlxalq iqtisadi birlik tərəfindən bizim iqtisadi islahatlarımıza verilən ən böyük qiymət məhz Davos Forumunun reytinqidir və bunun da əsası var. Çünki son illər ərzində ölkəmizdə aparılan quruculuq və inkişaf işləri, bax, bu nəticələrə gətirib çıxarmışdır”.

Məhz elə buna görə də dövlət başçısının imzaladığı bir sıra dövlət proqramları qeyri-neft sektorunun möhkəmləndirilməsini, iqtisadiyyatın neftdən asılılıq dərəcəsinin azaldılmasını, infrastrukturun yeniləşdirilməsini təmin edən kompleks sənədlər olmaqla yanaşı, bölgələrdə özəl sektorun və sahibkarlığın inkişafına təkan verib. 2004-2008, 2009-2013 və 2014-2018-ci illəri əhatə edən regional inkişaf proqramları bu baxımdan xüsusi əhəmiyyət kəsb etməklə, regionlarda intibah mərhələsinin əsasını qoyub, sahibkarlığın yüksəlişinə zəmin yaradıb.

Azərbaycan Respublikası Prezidentinin 2016-cı il 6 dekabr tarixli “Milli iqtisadiyyat və iqtisadiyyatın əsas sektorları üzrə strateji yol xəritələrinin təsdiq edilməsi haqqında” fərmanı keyfiyyətcə yeni mərhələdə iqtisadi inkişafı stimullaşdırmaq və qarşıya çıxan qlobal çətinliklərin mənfi təsirlərini aradan qaldırmaq, makroiqtisadi sabitliyin qorunmasını reallaşdırmaq məqsədi daşıyır.

Bu gün müasir istehsal infrastrukturuna malik sənaye parkı və məhəllələrinin fəaliyyəti ölkədə sənaye sahələrinin tərəqqisinin, iqtisadiyyatın tarazlı yüksəlişinin reallaşdırılmasını nəzərdə tutan dövlət siyasətinin gerçəkləşdirilməsinə yönəldilir. Belə sənaye komplekslərinin yaradılması respublikanın qeyri-neft sektorunun davamlı inkişafı, iqtisadiyyatın ixrac qabiliyyətinin, idxalı əvəz edən məhsulların istehsalının artırılması, bölgələrdə məşğulluğun təmini, investisiyaların və müasir texnologiyaların cəlbi kimi önəmli vəzifələrin yerinə yetirilməsi baxımından mühüm əhəmiyyətə malikdir.

Düşünülən neft-qaz strategiyasının həyata keçirilməsi nəticəsində artıq Azərbaycanın dayanıqlı maliyyə resursları formalaşıb, bunun sayəsində isə mövcud sənaye potensialından səmərəli istifadə imkanları genişlənib. Elə 2017-ci ildə 221 min yeni iş yerinin açılması, onların 177 mininin daimi olması, işsizliyin 5 faiz, yoxsulluğun isə 5,4 faiz təşkil etməsi, qeyri-neft sektorunun 2,5 faiz, bu göstəricinin sənaye sahəsinin qeyri-neft sektorunda 3,6 faiz, kənd təsərrüfatında 4,1 faiz artması bunu bir daha təsdiqləyir. Bu, həm də onu göstərir ki, ölkə iqtisadiyyatının şaxələndirilməsi məsələsi öz həllini uğurla tapır.

Azərbaycanda makroiqtisadi sabitliyinin qorunması ilə bağlı mühüm tədbirlər sayəsində ölkə iqtisadiyyatına 2004-2017-ci illərdə 225 milyard, o cümlədən 2017-ci ildə isə 14,6 milyard ABŞ dolları həcmində investisiya qoyulmuşdur. Davamlı sosial-iqtisadi inkişafın təmin edilməsi məqsədilə dövlət büdcəsində dövlət əsaslı vəsait qoyuluşu xərcləri son 14 ildə dinamik olaraq artmış, investisiya xərcləri dövlət büdcəsində əhəmiyyətli çəkiyə malik olmuşdur.

Azərbaycanda maliyyə dayanıqlılığının təmin edilməsi nəticəsində 2017-ci ilin 11 ayında 2016-cı ilin müvafiq dövrü ilə müqayisədə xarici ticarət dövriyyəsi 12 faiz artaraq 21,8 milyard ABŞ dolları təşkil etmiş, əmtəə ixracı isə 19 faiz artaraq 14 milyard ABŞ dollarını üstələyib. Bununla bərabər, ötən ilin dövlət büdcəsinin gəlirləri 16 milyard 447 milyon manat və xərcləri 17 milyard 588 milyon manat təşkil etmişdir. Dövlət büdcəsinin gəlirləri və xərcləri proqnoza qarşı 98 faiz səviyyəsində icra olunmuşdur.
Maliyyə sabitliyinin təmin edilməsi əhalinin sosial müdafiəsində də mühüm rol oynamışdır. Qaçqın və məcburi köçkünlərin sosial müdafiəsinin gücləndirilməsi, onların yaşayış şəraitinin yaxşılaşdırılması üçün 2017-ci ilin icmal və dövlət büdcələrindən üst-üstə 326 milyon manat, o cümlədən dövlət büdcəsindən 221 milyon manat, Dövlət Neft Fondunun büdcəsindən 105 milyon manat vəsait ayrılmışdır. Bundan başqa, dövlət orqanlarının fəaliyyətində şəffaflığın artırılması, vətəndaşlara göstərilən xidmətlərin daha keyfiyyətli və sürətlə həyata keçirilməsi üçün müstəsna rola malik olan “ASAN xidmət”in maliyyə təminatı üçün 2017-ci ildə 45 milyon manat vəsait yönəldilib.

Hesabat ilinin dövlət büdcəsinin vəsaiti hesabına investisiya xərclərinə 2 milyard 690 milyon manat vəsait yönəldilməklə, nəzərdə tutulan bütün layihələrin maliyyələşdirilməsi təmin edilmişdir. Bu mənbədən elm, təhsil, səhiyyə, mədəniyyət, idman və digər sosial-mədəni və məişət təyinatlı obyektlərin tikintisinə və yenidən qurulmasına 651 milyon manat, ölkənin əsas enerji, su və qaz təchizatı, nəqliyyat, kommunal, meliorasiya infrastrukturlarının tikintisi və yenidən qurulması üçün 1 milyard 237 milyon manat vəsait ayrılmışdır.
 “Azərbaycan Respublikası regionlarının 2014-2018-ci illərdə sosial-iqtisadi inkişafı Dövlət Proqramı”nın icrasının dördüncü ilinin yekunlarına həsr olunan 29 yanvar 2018-ci ildə keçirilən konfransda dövlətimizin başçısı İlham Əliyev əldə olunmuş uğurlar və qarşıda duran vəzifələr barədə ətraflı məlumat vermişdir. Ölkə rəhbəri giriş nitqində 2003-cü ildə prezident seçkiləri ərəfəsində Azərbaycan xalqının ona etimad göstərəcəyi halda, ilk növbədə, regionların problemləri ilə məşğul olacağını bəyan etdiyini xatırladıb: “Söz vermişdim ki, Azərbaycan regionlarında sosial-iqtisadi inkişaf sürətlə gedəcək. Son 14 il ərzindəki reallıqlar bunu göstərir ki, verilən bütün vədlər artıqlaması ilə yerinə yetirildi”.

Dövlətimizin başçısı proqram xarakterli nitqində demişdir: “Sabitlik olmayan yerlərə investisiyalar qoyulmur, inkişaf olmur, vəziyyət mənfi istiqamətdə inkişaf edir. Bu, həqiqətdir və yaxın tarixin nəticələri, bölgəmizdə yaşanan böhranlı vəziyyət bunu təsdiqləyir. Azərbaycan isə təhlükəsizlik, əmin-amanlıq, sabitlik şəraitində öz yolu ilə uğurla gedir. Bu gün inkişaf parametrlərinə və vətəndaş həmrəyliyinə görə Azərbaycan dünyada nümunəvi ölkələrdən biridir.

Ölkəmizdə köklü iqtisadi islahatlar icra edilmişdir. Bölgələrdə infrastruktur layihələri icra edilmişdir. İnfrastruktur layihələri həm ölkəmizin ümumi inkişafına böyük təkan verdi, eyni zamanda, bizim nəhəng transmilli infrastruktur layihələrimiz Avrasiyanın enerji və nəqliyyat xəritəsini dəyişdi”.

Prezident İlham Əliyev nitqində ötən 14 il ərzində xalqın həyat səviyyəsinin yaxşılaşdırılması istiqamətində əməli-praktik addımlar atıldığını, həyata keçirilən siyasətin təməlində Azərbaycan vətəndaşının maraqları dayandığını, eyni zamanda, ölkəmizin daha da gücləndirilməsinin, dövlətimizin qüdrətinin artırılmasının,  müstəqilliyimizin möhkəmləndirilməsinin əsas strateji məqsəd, hədəf olduğunu qeyd etmişdir.

Son 14 ildə generasiya gücü 2500 meqavata bərabər 30 elektrik stansiyası, 12 min 300 kilometr yol, 443 körpü, 3100-dən çox məktəb, 642 tibb müəssisəsi tikilib, yaxud təmir edilib, 43 Olimpiya İdman Kompleksi inşa olunub, Qazlaşdırmanın səviyyəsi 2004-cü ildəki 51 faizdən 93 faizə, fasiləsiz içməli su təminatı 26 faizdən 67 faizə çatıb. Oğuz-Qəbələ-Bakı kimi tarixi hadisə olan nəhəng su kəməri inşa edilib. Ceyranbatanda dünyanın ən böyük sutəmizləyici qurğusu tikilib, Kənd təsərrüfatının inkişafı üçün böyük meliorativ tədbirlər görülüb, dörd su anbarı--Taxtakörpü, Şəmkirçay, Göytəpə və Tovuzçay su anbarları tikilib.
Konfransda 14 il ərzində əldə edilən və ümumi inkişafın uğurlu dinamikasını əyani şəkildə göstərən digər iqtisadi göstəricilərə də nəzər salınıb. Bu dövrdə iqtisadiyyatın 3,2 dəfə, qeyri-neft iqtisadiyyatının 2,8 dəfə, sənayenin 2,6 dəfə, kənd təsərrüfatının 1,7 dəfə, qeyri-neft ixracının 4,1 dəfə artması qeyd edilmişdir.

Konfransda 14 il ərzində ölkə iqtisadiyyatına 231 milyard dollar sərmayə qoyulması, 1,9 milyon iş yerinin yaradılması, onlardan 1,4 milyonunun daimi iş yeri olması xüsusi vurğulanıb. Bildirilib ki, görülən işlər nəticəsində Azərbaycanda işsizlik 5 faiz, yoxsulluq isə 5,4 faiz  səviyyəsinə enib. Eyni zamanda, sosial sahəyə çox böyük diqqət göstərilmişdir. Maaşlar 14 il ərzində beş dəfədən çox, pensiyalar səkkiz dəfədən çox artmış və bir çox önəmli sosial layihələr icra edilmişdir.
Biznesin inkişafı üçün şəraitin yaradılması istiqamətində ciddi addımlar atılıb. Sahibkarlara güzəştli şərtlərlə 2 milyard manatdan çox kreditlər verilib.

Ölkəmizi texnoloji cəhətdən inkişaf etdirmək üçün böyük addımlar atılıb. Prezident İlham Əliyev bununla bağlı deyib: “Azərbaycan kosmik dövlətə çevrilib. Bunu hələ bir neçə il bundan əvvəl təsəvvür etmək belə çətin idi. Hazırda bizim iki peykimiz var - telekommunikasiya və əraziləri müşahidə peykləri. Üçüncü peyk bu il orbitə buraxılacaq. Azərbaycan dünyanın məhdud olan kosmik klubunun üzvüdür. Bu, texnologiyadır, təhsildir, biznesdir və inkişafdır”.

Konfransda ölkəmizdə reallaşdırılan nəhəng nəqliyyat və energetika layihələri barədə də söhbət açılmışdır. Ötən müddətdə 7 aeroportun tikilməsi, bununla da ölkəmizə turist axınının sürətlənməsi, müasir gəmiqayırma zavodunun fəaliyyətə başlaması, Ələt Dəniz Ticarət Limanının, Bakı-Tbilisi-Qars dəmir yolunun istifadəyə verilməsi, Şimal-Cənub nəqliyyat dəhlizinin yaradılması ilə bağlı respublikamızın ərazisində bütün məsələlərin qısa müddət ərzində yoluna qoyulması, Bakı-Tbilisi-Ceyhan, Bakı-Tbilisi-Ərzurum neft-qaz kəmərlərinin tikintisinin iqtisadiyyata böyük valyuta axınını gerçəkləşdirməsi qeyd edilmişdir. Azərbaycan Prezidenti İlham Əliyev bildirib: “Bu kəmərlər olmasaydı, biz neft-qaz resurslarını haraya ixrac edəcəkdik? Bu, mümkün olmazdı. Heç kim də bizim neft-qaz yataqlarımıza vəsait qoymazdı, əgər bunun ixrac imkanı yoxdursa. Daxili bazarımız isə bizdə olan yataqlarla müqayisədə kiçikdir. Ona görə bu kəmərlər mütləq tikilməli idi və çox ağır şəraitdə, təzyiqlər şəraitində tikildi, bizə qarşı kampaniyalar aparılırdı. Bakı-Tbilisi-Ceyhanı əngəlləmək üçün antiazərbaycan qüvvələr nə qədər səy göstərdilər, alınmadı. Biz möhkəm dayanmışdıq, güclü iradə göstərmişdik və bu layihələri qonşu dövlətlərlə birlikdə icra etdik. Bakı-Tbilisi-Ceyhan on ildən çoxdur ki, fəaliyyət göstərir. On ildən çoxdur ki, qaz kəmərimiz qazımızı Ərzuruma qədər nəql edir. Əgər bu layihələr olmasaydı, Bakı-Tbilisi-Qars da olmazdı. Əgər bu, olmasaydı, “Şahdəniz-2” də olmazdı. “Cənub” qaz dəhlizi – dəyəri 40 milyard dollardan çox olan layihə də olmazdı. Onda bizim həyatımız necə olacaqdı? Bizim iqtisadi vəziyyətimiz necə olacaqdı. Təsəvvür etmək o qədər də çətin deyil.”
Ölkə rəhbərinin müvafiq sərəncamları ilə 2016-cı il respublikamızda “Multikulturalizm ili”, 2017-ci il isə “İslam Həmrəylik ili” kimi qeyd edilmişdir. Ölkəmiz bir daha dünyaya özünün sülhsevərliyini, bütün dinlərə hörmətlə yanaşdığını, islamafobiyanın gücləndiyi bir vaxtda, islam dəyərlərinin, islamın dünyanı xilas edə biləcəyini sübut etdi. Atılan bu addımlar tərəqqipərvər dövlətlər tərəfindən birmənalı qaydada dəstəkləndi. 2017-ci ildə IV İslam Həmrəylik Oyunlarının  ölkəmizdə yüksək səviyyədə keçirilməsi də atılan mühüm addımlardandır. 
Azərbaycan Respublikasının Prezidenti cənab İlham Əliyevin 10 yanvar 2018-ci il tarixli Sərəncamı ilə 2018-ci il Azərbaycan Respublikasında “Azərbaycan Xalq Cümhuriyyəti İli” elan edilmişdir. 2018-ci ilin ölkəmizdə “Azərbaycan Xalq Cümhuriyyəti İli” elan edilməsi dövlət başçısı tərəfindən atılan çox uğurlu və yerinə düşən bir addımdır. Məlumdur ki, 1918-ci il mayın 28-də xalqımız bütün müsəlman Şərqində ilk dəfə olaraq Cümhuriyyətin qurulduğunu elan etdi və demokratik bir dövlət qurdu. 23 ay mövcud olmasına baxmayaraq, Azərbaycan Cümhuriyyəti nəhəng tarixi əhəmiyyət daşıyan və gələcəkdə xalqımızın taleyinə ciddi təsir edə biləcək qanun və qərarlar qəbul etdi. Azərbaycan xalqı müsəlman xalqlarına müstəmləkəçilikdən xilas olmağın yolunu göstərdi, onlar üçün nümunə oldu. Avropanın bir çox ölkələrindən xeyli əvvəl qadınlara seçib-seçilmək hüququ verməklə, bütün dünya demokratiyasına böyük töhfə verdi. İşğal nəticəsində süquta uğrasa da, onun yerində Azərbaycan SSR quruldu. Uzun illər sonra Cümhuriyyətin bayrağı rəsmi olaraq ilk dəfə Azərbaycan xalqının ümummilli lideri Heydər Əliyevin rəhbərliyi altında Naxçıvan Muxtar Respublikası Ali Məclisi tərəfindən qəbul edildi. 1991-ci ildə Azərbaycan dövlətçiliyi bərpa edildi. Azərbaycan Respublikası Cümhuriyyətin varisi oldu.
2018-ci ilin ölkəmizdə “Azərbaycan Xalq Cümhuriyyəti ili” elan edilməsi ölkə rəhbərinin dövlətçiliyə, dövlət atributlarına, dövlətçilik ənənələrinə sədaqətinin daha bir bariz nümunəsidir.
Cənab Prezidentin rəhbərliyi ilə son illərdə respublikada həyata keçirilən iqtisadi islahatlar rayonun da sosial-iqtisadi inkişafında çox böyük irəliləyişlərə səbəb olmuş, istehsal və əhali gəlirləri artmışdır.
İlkin hesablamalara görə 2017-ci ildə rayonda əsas sahələr üzrə məhsul istehsalının həcmi xeyli artmışdır. Bu müsbət nəticələr tikinti-abadlıq sahəsində, ümumi daxili məhsulun artımı sahəsində, xalq təsərrüfatının, əsasən də kənd təsərrüfatının digər sahələrində görünməkdədir. 
Vətəndaşlarla aparılmış maarifləndirmə və izahat işləri nəticəsində əkin sahələrinin dövriyyəsi xeyli artmışdır. Belə ki, 2017-ci ilin məhsulu üçün 2016-cı ilin payızında və 2017-ci ilin yazında 4949 hektarda, əvvəlki ilə nisbətən 694 hektar çox, o, cümlədən 3126 hektarda dənli və dənli paxlalı bitkilər, müqayisədə  850 hektar çox əkin aparılmışdır. Həmçinin 1377 hektar kartof, 318,5 hektar sahədə müxtəlif növ tərəvəz, 25 hektar tütün və 269,3 hektar sahədə digər yazlıq bitkilər əkilmişdir. Taxıl biçini optimal müddətdə başa çatmış, 6551,0 ton, əvvəlki ilə nisbətən 2471,3 ton çox taxıl, hər hektardan 23 sentner məhsul istehsal olunmuş, keçən illə müqayisədə hər hektardan məhsuldarlıq 5,1 sentner artıq olmuşdur. Bir çox məhsul istehsalçıları tərəfindən hər hektardan 30-40 sentnerdən artıq məhsul əldə edilmişdir. 2017-ci il üçün sahələrdən 17350,1 ton kartof, 4127,9 ton tərəvəz, 262,3 ton paxlalı bitkilər, 1117,6 ton meyvə tədarük edilmişdir. 2018-ci ilin məhsulu üçün 3060 hektar, keçən ilin müvafiq dövrünə nisbətən 316 hektar az sahədə herik şumu vurulmuş, 2878 hektar, keçən ilə nisbətən 53 hektar az sahədə payızlıq bitkilər səpilmişdir. 

Əkin sahələrinin genişləndirilməsi, məhsuldarlığın artırılması üçün kənd təsərrüfatı texnikasının azlığı sahənin inkişafını ləngidir.
Göründüyü kimi hər il əkin sahələri genişlənir, məhsul istehsalı da artır. Cənab Prezidentimizin tapşırdığı kimi əkinə yaralı torpaqlar əkilməli, torpaqlar  istifadəsiz qalmamalıdır. Lakin əkinə yararlı torpaqlar  tam əkilmir, torpaqların çoxu istifadəsiz qalır. Nuravud, Orand, Tülü-Conu  ərazilərində əkinə yararlı pay torpaqları uzun müddətdir əkilməmiş qalmışdır. Bir çox ərazilərdə torpaqların 10-20% əkilib becərilir. Ərazi icra nümayəndələri, bələdiyyələr  bu işdə fəallıq göstərməli, istifadəsiz qalmış torpaqlar  əkin dövriyyəsinə daxil edilməlidir. 

Kənd təsərrüfatı təyinatlı torpaqların əkilməməsinin, həmin torpaqlardan təyinatı üzrə istifadə edilməməsinin qarşısını almaqdan ötrü Azərbaycan Respublikasının Vergi Məcəlləsinə 206-1-ci maddə əlavə olunmuşdur. Maddəyə əsasən kənd təsərrüfatı fəaliyyəti üçün nəzərdə tutulan, lakin təyinatı üzrə və ümumiyyətlə istifadə olunmayan torpaqlar üzrə torpaq vergisinin dərəcəsi torpaq sahəsinin hər hektarına görə 2017-ci ilin yanvar ayının 1-dən 200 manat müəyyən olunmuşdur. Həmçinin torpaq sahələrindən təyinatına uyğun olmayan başqa məqsədlər üçün istifadə edilməsi inzibati və cinayət məsuliyyəti yaradır. Torpaq üzərində mülkiyyət, istifadə və icarə hüquqlarını pozan hüquqi və fiziki şəxslər hətta cinayət məsuliyyətinə cəlb olur. İnzibati Xətalar Məcəlləsinin 247-ci maddəsinin 2-ci bəndinə əsasən kənd təsərrüfatı təyinatlı torpaq sahəsindən məqsədli təyinatına uyğun olmayan başqa məqsədlər üçün istifadə edilməsinə görə fiziki şəxslər üçün 500 manat, vəzifəli şəxslər üçün 1000 manat məbləğində cərimə nəzərdə tutulur. Göründüyü kimi kənd təsərrüfatı təyinatlı torpaqlardan təyinatı üzrə istifadəyə nəzarət gücləndirilir. Ona görə də torpaqlar təyinatı üzrə istifadə olunmalı, əkilib becərilməlidir. Kənd təsərrüfatı idarəsi, ərazi icra nümayəndələri, bələdiyyə qurumları ilə birlikdə  bu istiqamətdə əhali arasında izahat işlərini davam etdirməlidirlər. Ərazi icra nümayəndələri tərəfindən əkilməyən, təyinatına uyğun istifadə olunmayan, başqa məqsədlər üçün istifadə olunan torpaqlar barədə məlumatlar rayon icra hakimiyyətinə, kənd təsərrüfatı idarəsinə təqdim olunmalıdır.
Rayonumuzda sovet hakimiyyəti dövründə 3500 hektar üzüm, 470 hektardan çox meyvə bağı, 140 hektar çay plantasiyası, 220 hektardan artıq tütün, 300 hektardan çox tərəvəz və digər bitkilər əkilmiş, ətlik-südlük istiqamətli heyvandarlıq, ixtisaslaşmış qoyunçuluq təsərrüfatları mövcud olmuşdur. Məlum səbəblərdən üzüm bağları, çay plantasiyaları məhv edilərək sıradan çıxmış, mal-qara, heyvandarlıq kompleksləri sökülərək əmlak payı kimi vətəndaşlara verilmişdir. Çay plantasiyaları rayonun Davradibi, Hücü, Piran, Hamarmeşə, Bibiyanı kəndlərinin ərazisində salınmışdı. Hazırda həmin çay sahələrindən Davradibi və Hücü kəndlərinin ərazisində müəyyən qədər qalmışdır. Çayçılığın yenidən bərpası üçün rayonun Vizəzəmin və Tikəband ərazilərində 100 hektardan yuxarı məhsuldar torpaq sahələri vardır. Gəlir gətirən sahənin inkişafı üçün dövlət dəstəyindən yararlanaraq iş adamları fəaliyyətə başlamalıdırlar.

 Ənənəvi kənd təsərrüfatı sahələrinin bərpası sahəsində rayonumuzda da işlər aparılır. Belə ki, keçən il 25 hektar sahədə tütün, ilk dəfə olaraq 50 hektar sahədə 60 mindən artıq fındıq tingləri əkilmişdir. Cari ildə 42 ton yaşıl tütün, 14500 kq quru tütün yığılaraq təhvil verilmişdir. Bu gəlirli bitkinin əkilməsi üçün rayonumuzda imkanlar vardır. Bunun üçün  rayonda suvarma sisteminin qurulması, tütünün qurudulması və qəbulu məntəqələrinin olması vacibdir.

Rayonumuzda da ayrı-ayrı vətəndaşlar tərəfindən lizing yolu ilə cins heyvanlar alınmış və saxlanılır. Pirasora kənd sakini İman Hüseynov 34 baş, Lüləkəran kənd sakini Rauf Əliyev 2 baş, Şivlə kənd sakini Nurxan Ağayev 1 baş, Əliabad kənd sakini Əliağa Abbasov 1 baş, Lerik şəhər sakini Hikmət Mövlanov 1 baş qaramalı  lizing yolu ilə almış və saxlayırlar. Süni mayalanma yolu ilə heyvanların cins tərkibinin yaxşılaşdırılması istiqamətində də işlər davam etdirilir. 

Yeni heyvandarlıq təsərrüfatının yaradılması ilə bağlı iş adamı tərəfindən Blaband kəndi ərazisində hər birinin tikinti altı sahəsi 245 m2 olan 3 tövlə inşa edilmişdir. Hal-hazırda fermada 75 baş iribuynuzlu cins mal bəslənilir.
2017-ci ildə yeni cins mal qaranın yetişdirilməsi ilə əlaqədar 874 baş heyvanda süni mayalanma aparılmış, 351 baş sağlam buzov əldə edilmişdir. İribuynuzlu mal-qaranın baş sayı 35984 baş, keçən ilin müvafiq dövrünə nisbətən 2165 baş az, qoyun və keçilərin sayı 92810 baş, 10987 baş az olmuşdur. Azalmaya əsas səbəb rayonumuza təhkim olunmuş Muğan ərazisində yerləşən qış otlaq sahələrinin müvafiq icra hakimiyyəti orqanları tərəfindən geri alınmasıdır. Təsərrüfatlarda rayon broyler fabriki istisna olmaqla 4619,5 ton ət, keçən ilin müvafiq dövrünə nisbətən 20,9 ton çox, 15962,5 ton süd, 270,8 ton çox, 7341 min ədəd yumurta, 6 min ədəd çox, 229 ton yun, 2 ton az istehsal olunmuşdur.
 Pirasora Dövlət Damazlıq-Qoyunçuluq İstehsalat Kooperativində 24 nəfər işçi və çobanlar damazlıq qoyun bəsləyirlər. 2017-ci ildə işçilərə 56,8 min manat əmək haqqı verilmiş və hər işçi  üçün orta aylıq əmək haqqı 197,0  manat təşkil etmişdir. Təsərrüfatda 8442 baş qoyun-keçi saxlanılır. 2017-ci ildə təsərrüfat 71 sentner ət və 141 sentner yun istehsal edib satmışdır. Keçən ilə nisbətən müəssisədə 36 sentner yun istehsalı azalmışdır. 
Cari ildə Lerik “Broyler” quşçuluq müəssisəsi tam gücü ilə işləməmişdir. Quşçuluq müəssisəsində 2017-ci ildə 1010,0 min baş quş yetişdirərək 10,04 sentner quş əti istehsal edilib satılmışdır. Bu müəssisədə 51 nəfər fəhlə və qulluqçu çalışır ki, ötən təsərrüfat ilində onlara 83,7 min manat,  orta hesabla 137 manat aylıq əmək haqqı verilmişdir.
2017-ci ildə 52434,7 min manatlıq bitkiçilik və heyvandarlıq məhsullar istehsal edilmişdir ki, bu da 2016-cı illə müqayisədə 5598,2 min manat və ya 12% çoxdur.
Özəl kollektiv təsərrüfatlarında hesabat ilində 239 nəfər məşğul olmuşdur. 12 ay ərzində işçilərə 468,5 min manat əmək haqqı hesablanıb verilmişdir ki, bu da orta hesabla hər bir işçi üçün orta aylıq əmək haqqının 163,3 manat olması deməkdir.
Bundan başqa 25 hüquqi ünvana malik olan kəndli fermer təsərrüfatları və 80 digər ailə təsərrüfatları kənd təsərrüfatı məhsullarının istehsalı, emalı və satışı ilə məşğuldurlar. Kollektiv təsərrüfatlarında 174  baş qara-mal, o cümlədən 42 baş inək və camış, 19090 baş qoyun-keçi bəslənilir.

Şəxsi təsərrüfatlarda 36566 baş qaramal, o cümlədən 16490 baş inək və camış, 92081  baş qoyun-keçi, 2607 baş digər ev heyvanları 825 baş, 8669 arı ailəsi və 169142  baş ev quşları mövcuddur. 
  Veri-Əliabadı və Piran kəndində iş adamları tərəfindən 2 hektar torpaq sahəsində, ümumi sahəsi 15704 m2 olan 44 istixana tikilmişdir. 15-20 nəfər kənd sakininin işlədiyi istixanaların beşində qərənfil, digərlərində isə pomidor və xiyar becərilir. 

Divağac kəndində iş adamı Əliyev Fizuli Şahverən oğlu tərəfindən keçmiş quşçuluq fermalarının özəlləşdirilmiş ərazisində tikinti altı sahəsi 420 m2, tutumu 200 ton, ümumi smeta dəyəri 370 min manat həcmində olan soyuducu anbarın tikintisinə başlanılmışdır. Artıq tikintidə 2012 min manatlıq tikinti işləri həyata keçirilmişdir. 
2017-ci ildə 2214 nəfər məhsul istehsalçısına 205,9 min manat, 274 baş sağlam buzova görə isə heyvandarlara 27,4 manat məbləğində subsidiya aqrokartlar vasitəsilə ödənilmişdir. 
Rayonda kənd təsərrüfatı bitkilərinin zərərvericilərinə və mal qara da xəstəliklərə qarşı mübarizə və heyvanlarda xəstəliklərə qarşı epizootiki tədbirlər plana uyğun aparılmış, brusselyoz, qara yara, dabaq, vərəm, nodulyar dermatit, çiçək və digər xəstəliklərin müayinəsi aparılmaqla profilaktik peyvəndləmə işləri həyata keçirilmişdir. Mal qara arasında yoluxucu xəstəliklərin yayılması halları müşahidə edilməmişdir.  

Hesabat ilində əsas fondların istifadəyə verilməsi üzrə 3541,68 min manat, o cümlədən 600  min manat dövlət, 2941,68 min manat özəl sahə üzrə iş həcmi icra edilmişdir. Əsas kapitala investisiyalar 8241 min manat, o cümlədən 4560 min manat dövlət, 3681 min manat özəl, tikinti müəssisələri tərəfindən yerinə yetirilmiş işlərin həcmi 7579,9 min manat, o cümlədən 3815,7 min manat dövlət, 3664,2 min manat özəl sahələr üzrə olmuşdur. 

Rayonumuzda 494 km avtomobil yolu vardır. Yolun 456 km-i yerli əhəmiyyətli, 38 km-i isə respublika əhəmiyyətli avtomobil yoludur. Rayonumuzda olan avtomobil yollarına nəzarət “52 nömrəli Yol İstismar” Məhdud Məsuliyyətli Cəmiyyət tərəfindən həyata keçirilir. Hesabat ilində cəmiyyət tərəfindən Lənkəran-Lerik avtomobil yolunun 27, 32 və 52-ci km-dən keçən hissələrində istinad divarları tikilmiş, sürüşmələrin qarşısı alınmış, yol bərpa edilmişdir. 49-cu km-də yolun bir hissəsinə asfalt örtüyü salınmışdır. Qış aylarında yolda avtomobillərin hərəkətinin tənzimlənməsi üçün tələb olunan miqdarda qum və duz tədarük edilmiş, istifadə üçün yol kənarlarına yığılmış, buzlu və qarlı havalarda yollara səpilmişdir. Ümumilikdə 2017-ci ildə cəmiyyət tərəfindən keçən ilin müvafiq dövrünə nisbətən 138,7 min manat çox, 746 min manatlıq iş görülmüşdür. 
Son illər ölkə rəhbərinin yol infrastrukturunun yenilənməsi ilə bağlı verdiyi sərəncamlar rayonumuzun da yollarının tikintisinə, əhalinin daha sıx yaşadığı ərazilərə yeni yolların çəkilməsinə şərait yaratmışdır. 26,5 km-lik Lerik-Qosmalıan-Kəlvəz avtomobil yolu inşa edilmiş, 36 km-lik Noda-Şingədulan-Xanəgah avtomobil yolunun tikintisi davam etdirilir. Lakin narahatedici məqamlardan biri odur ki, milyonlarla manat dövlət vəsaiti hesabına başa gələn, uzun illər tikintisini gözlədiyimiz bu yolların bir çox hissəsi baxımsızlıq, səhlənkarlıq, göstərdiyimiz ögey münasibətə görə dağılmaq üzrədir. Lerik-Qosmalıan-Kəlvəz avtomobil yolunun şəhərdən başlayaraq Blaband kəndinin ərazisinədək hissəsi şəhərə gələn içməli su xəttinin vaxtaşırı partlaması nəticəsində, Noda-Şingədulan-Xanagah avtomobil yolunda ağır tonajlı avtomobillərin hərəkəti nəticəsində asfalt qatı sıradan çıxmış, avtomobillərin hərəkətində ciddi çətinliklər yaranmışdır.    

Rayonda fəaliyyət göstərən tikinti təşkilatlarında 85 nəfər fəhlə və qulluqçu çalışır. Onlara 2017-ci ilin 12 ayında 288 min manat əmək haqqı verilmişdir ki, bu da orta hesabla 282,4 manat təşkil edir.   

2017-ci ildə Lerik şəhərində 975,6 min manat dəyərində tikinti-abadlıq işləri həyata keçirilmişdir. 1108 m2  istinad divarı hörülmüş, divarlar 1126 m2  ağlay daşlarla üzlənmiş, səki və meydançalara 961 m2 tamet döşənmiş, küçə, meydan və parklarda 77 yeni işıqlandırma dirəyi quraşdırılmış, 96 m3 beton işləri görülmüş, 56 p/m beton səki daşları düzülmüş, 348 m2 suvaq işləri aparılmış, 25450 m2 şəhərdaxili küçələrə asfalt döşənmişdir. Şəhərdə mövcud olan fəvvarələr əsaslı təmir edilmişdir. Xiyaban və parklarda dağılmış sahələrin bərpası, istinad divarlarının qurulması, işıqlandırma sisteminin yenilənməsi və kommunal binaların daxilində təmir işləri həyata keçirilmişdir.

Şəhidlərimizin xatirəsi həmişə əziz tutulur. Qarabağ döyüşlərində və Böyük Vətən müharibəsində şəhid olan həmyerlilərimizin xatirəsinə ucaldılmış Lerik şəhərindəki abidə kompleksində təmir işləri aparılmış, şəhidlərin adları mərmər üzərində yenidən işlənilmişdir. Rvarud kəndində Qarabağ döyüşlərində həyatını itirən kənd  şəhidlərinin  xatirəsinə ucaldılan abidənin açılış mərasimi keçirilmiş, tədbirdə rayon rəhbərləri ilə yanaşı tanınmış ziyalılar da iştirak etmişdir.
Fiziki şəxslərin investisiya qoyuluşu 1576 min manat olmuşdur.
Nəqliyyat müəssisələri və avtomobil nəqliyyatı sahəsində fəaliyyət göstərən fiziki şəxslər tərəfindən ilin yanvar-dekabr aylarında 371 min ton, yaxud keçən ildəkindən 10 min ton çox yük, 1650 min nəfər və ya 2,2% çox sərnişin daşınmışdır. Nəqliyyat sektorunda yük daşınması üzrə qeyri-dövlət sektorunun payı 100%  olmuşdur. Nəqliyyat sektorunda yük və sərnişin daşınmasından 3140,3 min manat gəlir əldə olunmuşdur ki, bu da 2016-cı ilə nisbətən 104,4 min manat və ya 3,4% çoxdur.

Rayonda iki rabitə təşkilatı fəaliyyət göstərir. Poçtamt və Telekommunikasiya təşkilatlarından ibarət olmaqla əhaliyə poçt və telekommunikasiya xidməti göstərilir. 

Hesabat ilində rabitə sektorunda fəaliyyət göstərən müəssisələr tərəfindən istehlakçılara faktiki qiymətlə 576,0 min manatlıq və ya ötən il ilə müqayisədə 19,3 min manat və ya 3,1% çox rabitə xidməti göstərilmişdir.

Rabitə xidmətlərinin 92,8 min manatı və ya 16,1% i idarə və müəssisələrə, qalan 83,9%-i və ya 483,2 min manatı isə əhaliyə göstərilmişdir.

2017-ci ildə rabitə sahəsində yeniliklər olmuş, yeni elektron tipli ATS-lər quraşdırılmış, yeni kabel xətlərin çəkilmiş və s. işlər görülmüşdür. Əldə edilmiş bütün nailiyyətlər rabitə sektorunda çalışan fəhlə və qulluqçuların əməyi sahəsində olmuşdur. Hər iki müəssisədə 145 nəfər fəhlə və qulluqçu çalışır. İl ərzində onlara 437,4 min manat əmək haqqı ödənilmişdir. Hər işçinin orta aylıq əmək haqqı 251 manat təşkil edir.

Rayonun Bürsülüm, Tülü-Conu inzibati ərazi dairələrində, Noda, Xanagah kəndlərində telefonlaşma işlərinin aparılmaması əhalini narahat edən problemlərdəndir. Rayon telekommunikasiya qovşağının rəhbərliyi problemin həlli istiqamətində aidiyyəti qurumlarla birgə iş aparmalı və məsələnin həllinə nail olmalıdır.

Rayonun büdcə təşkilatları 2017-ci ilin yanvar-dekabr aylarında 802,0 min kvt saat elektrik enerjisi, 6,5 min kub metr su, 28,0 min manatlıq rabitə, 204,6 min kub metr qaz xidmətlərindən istifadə etmişdir. 

Bundan  başqa qış mövsümünün ilk aylarında 2332 kub metr odun və 213,9 ton digər yanacaq növləri  yandırılmışdır.

Büdcə təşkilatlarının istehlak etdikləri elektrik enerjisinin, su və rabitə xidmətlərinin ümumi dəyəri 147,6 min manat təşkil etmiş və keçən  2016-cı ilə nisbətən 47 min manat çox xidmət göstərilmişdir.

Rayon iqtisadiyyatının digər sahələrində olduğu kimi istehlak bazarında da irəliləyişlər olmuş və sosial-iqtisadi inkişafı xarakterizə edən əsas göstəricilərdən biri olan əmtəə dövriyyəsi və əhaliyə göstərilən pullu xidmətlərin həcmi xeyli artmışdır.

2017-ci ilin 12 ayında muzdla işləyənlərin orta aylıq əmək haqqı 2016-cı ilin 12 ayına nisbətən 3,1% artmışdır. Gəlirlərin artırılması ilə yanaşı əhalinin ticarət şəbəkələrindən aldıqları istehlak malları və onlara göstərilən xidmətlərin çeşidi və həcmi də artmışdır. İlin əvvəlindən əhaliyə 107397,8 min manatlıq istehlak malları satılmış və pullu xidmətlər göstərilmişdir. Pərakəndə əmtəə dövriyyəsi 1,2% və ya 15319,5 min manat, pullu xidmətlərin həcmi isə 11,6% və ya 1813,2 min manat çoxalmışdır.
01 yanvar 2018-ci il tarixə rayon əhalisinin sayı ilkin hesablamalara görə 83,7 min nəfər olmuşdur. Cari ildə əhalinin sayı ötən ilə nisbətən 1,2 min nəfər və ya 1,2% artmışdır. Əhalinin 9,8%-i şəhərdə, 90,2% isə kənd yerlərində yaşayır. Rayon əhalisinin 49,8%-ni kişilər, 50,2%-ni qadınlar təşkil edir. 2017-ci ildə ümumi artım 776 nəfər, keçən ilin müvafiq dövrünə nisbətən 50 nəfər az, təbii artım 937 nəfər, 166 nəfər az, doğulanlar 1358 nəfər, 142  nəfər az, ölənlər 421 nəfər, 24 nəfər çox, nikahlar 545, 7 az, boşanma 34, 7 az, gələnlər 111 nəfər, 30 nəfər az, gedənlər 161 nəfər, 116 nəfər az olmuşdur.  
Əhalinin sağlamlığını qorumaq məqsədi ilə rayonda 78 səhiyyə müəssisəsi, o cümlədən 1 rayon mərkəzi xəstəxanası,  6 kənd xəstəxanası,  19 həkim məntəqəsi, 51 tibb məntəqəsi və  1 poliklinika fəaliyyət göstərir. Tibb müəssisələrində 51 həkim və 158 nəfər orta tibb işçisi çalışır.
Regionların sosial iqtisadi inkişafı sahəsində məlum fərmanlardan irəli gələn vəzifələrdən biri də səhiyyə obyektlərinin yenidən qurulması və ya köhnə xəstəxanaların təmir olunması, onların maddi bazasının möhkəmləndirilməsi olmuşdur.

Son illərdə rayonda bir neçə xəstəxana əsaslı təmir olunmuş, ucqar kəndlərdə isə yeni tibb və  həkim məntəqələri tikilmiş, tibb kadrlarının hazırlanması üçün əməli tədbirlər həyata keçirilmişdir.

Azərbaycan Respublikası Prezidentinin tapşırığı əsasında əvvəlki illərdə olduğu kimi 2017-ci ildə də rayon sakinlərinin kütləvi dispanserizasiya işləri uğurla aparılmışdır. Rayon mərkəzi xəstəxanasında Azərbaycan Respublikasının Prezidenti cənab İlham Əliyevin təsdiq etdiyi "Hemofiliya və talassemiyadan əziyyət çəkən uşaqlara qayğı" Dövlət Proqramına uyğun olaraq Heydər Əliyev Fondunun təşəbbüsü, Azərbaycan Respublikası Səhiyyə Nazirliyinin təşkilatçılığı və Lerik Rayon İcra Hakimiyyətinin dəstəyi ilə talassemiya və hemofiliya xəstəliyindən əziyyət çəkən xəstə uşaqlar üçün qanvermə aksiyası keçirilmişdir. Hesabat ilində ana və bir yaşadək uşaq ölümləri qeydə alınmamışdır.
Görülmüş işlərlə yanaşı rayonumuzun sanitar-epidemoloji vəziyyəti qənaətbəxş deyildir. Belə ki, rayonda heyvanların kəsim yerinin olmaması səbəbindən kəsim harada gəldi aparılır. Lerik şəhərində və kəndlərimizdə sahibsiz it və pişiklərlə bağlı lazımi tədbir görülmür. 

Lerik şəhərində fəaliyyət göstərən iaşə obyektlərində heç bir kanalizasiya sisteminin olmaması, dəfələrlə məsələ qaldırılmasına baxmayaraq şəhərdə heç bir ictimai sanitar qovşağının tikilməməsi də şəhərdə antisanitar vəziyyəti gücləndirir. Bu cür halların baş verməməsi üçün rayon Gigiyena və Epidemiologiya Mərkəzinin kollektivi ciddi tədbirlər həyata keçirməli, qanunsuz fəaliyyət göstərən fiziki və hüquqi şəxslərə qarşı qanunamüvafiq tədbirlər görməlidir. Şəhər bələdiyyəsi bir neçə yerdə ictimai sanitar qovşaqlarının tikilməsi üçün yer ayırmalı və bu istiqamətdə sahibkar cəlb etməklə tikintiyə nail olmalıdır.
Əvvəlki illərdə Səhiyyə Nazirliyi tərəfindən rayonumuza işləmək üçün yeni mütəxəssislər göndərilsə də, bu səhiyyə sahəsində olan kadr çatışmazlığını aradan qaldırmaq üçün kifayət etmir. Rayonumuzda ixtisaslı həkim kadrlarına və tibb işçilərinə ciddi ehtiyac vardır. Tibb işçilərinin çatışmaması səbəbindən bir sıra ərazilərimizdə həkim və tibb məntəqələrinin fəaliyyəti dayandırılmışdır.
2016-2017-ci tədris ilində rayonda 105 ümumtəhsil məktəblərində 7036 nəfər şagird təhsil almışdır ki, onlardan 87.5%-i birinci, 12,5%-i isə ikinci növbədə oxumuşdur. 2015-2016-cı tədris ilinə nisbətən şagirdlərin sayı 246 nəfər və ya 5.5% azalmışdır. Şagirdlərin azalmasının əsas səbəbi gənc ailələrin Bakı, Sumqayıt şəhərinə və qonşu rayonlara, bir qisminin isə xarici ölkələrə köçməsidir. Rayonda 15 dövlət məktəbəqədər uşaq müəssisəsi (bağça) fəaliyyət göstərir və onlarda 502 nəfər uşaq tərbiyə alır. 2017-ci ildə ərazilərdə bağça yaşlı uşaqların olmaması və fəaliyyət göstərən bağçaların texniki təchizatının müasir tələblərə cavab verməməsi səbəbindən Blaband, Veri, Hovil kənd uşaq bağçalarının fəaliyyəti dayandırılmışdır.
Rayonun bütün məktəb və uşaq müəssisələrinin hamısında 1486 nəfər müəllim və pedaqoji işçi çalışır. Ümumilikdə rayon əhalisinin təhsil səviyyəsi ildən ilə artır. Hazırda elmlər namizədlərin sayı 17 nəfərə, ali təhsilli mütəxəssislərin sayı 2957 nəfərə, orta ixtisas təhsilli mütəxəssislərin sayı isə 3066 nəfərə çatmışdır.

2017-ci ildə rayon mərkəzi xəstəxanasının baş həkimi Mübariz Ağayevin tibb elmləri doktoru alimlik dərəcəsi alması rayonda yaşayan ziyalılarımızın elm sahəsində qazandığı uğurların bariz nümunəsidir. 

Rayon ərazisində ali və orta ixtisas təhsilli verən heç bir təhsil müəssisəsi yoxdur. Mövcud peşə məktəbinə isə ildə 60 nəfər şagird qəbul olunur. Burada  qadın  bərbəri, xalça ustası, kompüter kursu, traktorçu kursları fəaliyyət göstərir.
Rayonun ümumtəhsil məktəblərində tədrisin keyfiyyətinin yüksəldilməsi, şagirdlərin bilik və bacarıqlarının qiymətləndirilməsi, bilik və fiziki yarışların keçirilməsi,  şagirdlərin dərsə davamiyyəti rayon təhsil şöbəsi tərəfindən daim nəzarətdə saxlanılmışdır. Rayon icra hakimiyyətində respublikanın ali məktəblərinə qəbul imtahanlarında yüksək bal toplamış tələbələrlə görüş keçirilmiş, yüksək bal toplayanlara qiymətli hədiyyələr verilmişdir. Bu il rayonumuzun orta məktəblərini bitirən məzunlardan 135 nəfər tələbə adını qazanmış, bunlardan 1 nəfər 600-dən, 14 nəfər isə 500-dən yuxarı bal toplamışdır.  2017-2018-ci tədris ilində uğurların daha yüksək olması ilə bağlı əməli tədbirlər həyata keçirilir. 

İnşasına 2014-cü ildə başlanılan 180 şagird yerlik Boykəndil kənd tam orta və Əvilə kənd ümumi orta məktəblərinin tikintisi üçün cari ildə vəsait ayrılmadığından tikinti işləri aparılmamışdır. 2017-ci il üçün Təhsil Nazirliyi tərəfindən Qələbin, Bobla, Vov, Veri-Əliabad, Kaqoy və Almu kəndlərində 56 şagird yerlik, Aknahiran və Tikəband kəndində isə 20 şagird yerlik modul tipli məktəb binalarının tikintisi üçün vəsait ayrılmış və artıq Almu, Qələbin, Veri-Əliabadı və Bobla kənd məktəbləri tikilərək istifadəyə verilmişdir. 
Son illərdə rayonumuzda ümumtəhsil məktəblərində, məktəbəqədər müəssisələrdə maddi-texniki bazanın yaxşılaşdırılması ilə yanaşı təhsilin keyfiyyətinin yüksəldilməsində uğurlar müşahidə olunmaqdadır. Lakin təhsil, səhiyyə, mədəniyyət və digər zəruri sahələrimizdə ali və orta ixtisas təhsilli mütəxəssislərə ciddi ehtiyac vardır. 

Rayon mərkəzində və kəndlərimizdə 11 mədəniyyət evi, 55 klub, 62 kütləvi kitabxana, uzunömürlülər muzeyi, tarix-diyarşünaslıq muzeyi, rəsm qalereyası və Heydər Əliyev mərkəzi fəaliyyət göstərir. 
Cari ildə kitabxanalarda oxucuların sayı 24.2 min nəfərə çatmışdır. İlin son aylarında yeni çap olunmuş kitablar hesabına kitabxana fondunda kitabların sayı 3,7 min nüsxə artmış və ümumilikdə 307,4 min nüsxə kitab fondu yaranmışdır.

Rayon tarix-diyarşünaslıq muzeyinin günün tələbləri səviyyəsində olmaması, eksponatların nümayişi üçün otaqların azlığı və darısqallığı bir sıra çətinliklər yaratsa da, hesabat ilində muzeydə 2762 nəfər ziyarətçi rayonumuzun tarixini əks etdirən eksponatlarla tanış olmuş, onlara rayonun tarixi, adət-ənənələri haqqında ətraflı məlumat verilmişdir. 984 nəfər burada ekskursiyada olmuş, 25 mühazirə, 19 digər proqram və tədbir keçirilmişdir. Hazırda cari təmir işləri aparılan muzey üçün yeni binanın tikintisinə ciddi ehtiyac vardır. 

Heydər Əliyev Mərkəzində il ərzində 91 tədbir keçirilmiş, 4736 nəfər ziyarətçi Ulu Öndərin həyat və fəaliyyətini əks etdirən eksponat, foto və digər arxiv sənədləri ilə tanış olmuşdur. 45 gənc cütlük bu müqəddəs məkanda nikah bağlamışdır. 
Azərbaycan Respublikası Milli Elmlər Akademiyasının Arxeologiya və Etnoqrafiya İnstitutunun əməkdaşları Amerika Birləşmiş Ştatları və Fransa Respublikasının elm ocaqlarında çalışan həmkarları ilə birgə Gürdəsər və Monidigah kəndlərinin ərazisində elmi yeniliklərlə zəngin olan tədqiqatlar aparmışdır. Arxeologiya və Etnoqrafiya İnstitutunun apardığı arxeoloji qazıntılar zamanı Gürdəsər kəndində eramızdan əvvəl  V əsrə aid edilən məzarlıq aşkarlanmışdır. “Piboz təpə” adlanan ərazidə tapılan məzarlığın 2500 il bundan əvvələ aid olduğu müəyyən edilmişdir. Ərazidə 120-dən çox qəbir tapılıb. Tədqiqatçılar eramızdan əvvəl V-III əsrlərdə burada yaşayışın olduğunu, nekropolda Əhməni və Prafiya dövlətlərinin mədəni təsirinin izləndiyini deyirlər. Qəbirlərdə sağ və sol böyrü üstə, bükülü vəziyyətdə basdırılan insan cəsədlərinə təsadüf olunur. Mütəxəssislər bunu həmin dövrün inancları ilə əlaqələndirirlər. Qəbirlərdə müxtəlif növ qılınc, bıçaq, nizə başlıqları, küp qablar, bilərziklər, xəncərlər, gümüş və tuncdan hazırlanmış bəzək əşyaları və maraqlı bədii tərtibatı olan saxsı qablar da aşkar edilmişdir.
Monidigah kəndində aparılan arxeoloji qazıntılar zamanı isə 3 min illik tarixə malik daş qutu qəbirlər aşkarlanıb. Arxeologiya və Etnoqrafiya İnstitutu və Fransanın Milli Tədqiqatlar Mərkəzi və Parisin Sen-Jermen Milli Muzeyinin əməkdaşlarının birgə apardıqları tədqiqatlar nəticəsində həm daş qutu-qəbirlər, həm də son tunc, ilk dəmir dövrünə aid 3 min illik tarixi olan dolmenlər, yəni yaşayış məskəni üzə çıxarılıb. Təkcə bir dolmenin içərisindən 200-dən çox maddi-mədəniyyət nümunəsi, o cümlədən saxsı qablar, bəzək əşyaları, silahlar, məişət avadanlıqları üzə çıxarılıb. Monidigahda tapılan maddi-mədəniyyət nümunələri Fransaya aparılaraq müayinə olunacaq. Bundan sonra həmin əşyalar ilin sonunda Parisdə, Bakıda və Tiflisdə keçiriləcək beynəlxalq sərgidə nümayiş etdiriləcəkdir.
Ümummilli lider Heydər Əliyevin zəngin irsinin öyrədilməsi məqsədilə 2017-ci ilin fevral-may ayları ərzində rayonun ümumtəhsil məktəblərinin 428 nəfər IX-XI sinif şagirdləri mərkəzdə keçirilən tarix dərslərinə cəlb edilmişdir. 2016-cı ilin noyabr ayından başlayan tarix dərsləri Ulu Öndərin anadan olmasının 94-cü ildönümü günü, mayın 10-da başa çatdırılmışdır. 

Heydər Əliyev Mərkəzində “Dini radikalizmlə mübarizə və gənclərin maarifləndirilməsi” və “Region gəncləri erkən nikahlara qarşı” dəyirmi masaları, Regional inkişaf ictimai birliyinin könüllülər üçün maarifləndirici təlimləri, Ümumdünya turizm günü ilə bağlı Azərbaycanda turizmin inkişaf perspektivləri, Gənclər arasında milli-mənəvi dəyərlərimizin təbliği mövzularında seminarlar və digər ümumrayon tədbirləri keçirilmişdir.

Rayonda kinoteatr olmasa da respublikada fəaliyyət göstərən teatr kollektivləri tez-tez rayonumuzda qastrollarda olmuş, müxtəlif səpkili tamaşalarla tamaşaçıları sevindirmişdir. Rayonumuzda fəaliyyət göstərən özfəaliyyət kollektivləri də rayonda keçirilən kütləvi bayram tədbirlərində, tarixi günlərdə fəallıq nümayiş etdirmiş, rəngarəng konsert proqramları ilə çıxış etmişdir. 

Hesabat ilində rayon gənclər və idman idarəsinin iştirakı ilə 20 yanvar şəhidlərinə həsr olunmuş inşa yazı müsabiqəsi, Xocalı faciəsinin ildönümü ilə əlaqədar rəsm müsabiqəsi, gənclərdə vətənpərvərlik tərbiyəsinin gücləndirilməsi üçün “Şahin” və “Sərhədçi” hərbi-idman oyununun rayon yarışı, yeniyetmə gənclərin bilik və bacarıqlarının artırılması, istedadlarının aşkar edilməsi məqsədi ilə məktəblilər və gənclər arasında intellektual oyun, voleybol, futbol, güləş, dama, şahmat və digər idman yarışları keçirilmişdir. Rayon gəncləri zona üzrə keçirilən “Xəmsə” intellektual yarışmasında I yeri, Balakən şəhərində 170 komandanın iştirakı ilə respublika üzrə keçirilən yarışda isə IV yeri tutmuşdur. Yarışların keçirilməsi mütəmadi xarakter almış və artıq hər ay Heydər Əliyev Mərkəzində keçirilən yarışda ərazilərimizi təmsil edən 8-10 komanda öz bilik və bacarıqlarını nümayiş etdirir. 10 iyul - 07 avqust tarixlərində şəhər stadionunda 4 qrupda birləşən, 20 komandanın iştirakı ilə futbol üzrə rayon çempionatı yüksək səviyyədə keçirilmiş və qaliblərə kuboklar təqdim edilmişdir.      
2017-ci il ərzində rayonun bütün idarə və müəssisələrində, o cümlədən yol nəqliyyatı, məhkəmə, polis şöbəsi, meşə mühafizə və bərpası və digər idarə, müəssisələr tərəfindən 1171 hüquqpozmalar qeydə alınmışdır. Hüquqpozmalara görə  bütün aidiyyəti  təşkilatlar tərəfindən 46,0 min manat cərimə tətbiq olunmuşdur.

2016-cı illə müqayisədə 594 halda az inzibati xətaya yol verilmişdir ki, bu da ötən ilə nisbətən 66,3% azalma deməkdir.
Bütün bunlara baxmayaraq inzibati hüquqpozmaların ön sırasında rayon yol polisi durur. Təkcə 2017-ci ildə 640 nəfər sürücü saxlanılmış və bunlardan 529 nəfəri tərəfindən qeydə alınan hüquqpozmalara görə 24,6 min manat məbləğində cərimə ödənilmişdir. Bu da ümumi inzibati hüquqpozmaların 40 %-i təşkil edir. Tətbiq edilmiş 46,0 min manat cərimənin 30,6 min manatı və ya 66,6 %-i səbəbkarlar tərəfindən ödənilmişdir.

Lerik rayonunun ərazisində 40,5 min hektar meşə sahəsi vardır ki, bu da rayon ərazisinin 37 %-ni təşkil edir. İldən-ilə meşələrdə sanitar təmizlik işləri aparılır və eyni zamanda meyvə verən ağaclar hesabına meşə sahəsi artırılır.

Meşə təsərrüfatında mövsüm ilə əlaqədar işçilərin sayı orta hesabla 96 nəfər olmuşdur. Ümumilikdə 2017-ci ildə işçilərə cəmi 210,3 min manat əmək haqqı verilmişdir ki, bu da orta hesabla 182 manat əmək haqqı deməkdir. 
Ekologiya və Təbii Sərvətlər Nazirliyi tərəfindən 2017-ci ildən başlayaraq 2021-ci ilədək hər ildə orta hesabla 80 hektar, cəmi 400 hektar yeni meyvə bağlarının (aqro meşə) salınması planlaşdırılmışdır. Rayon meşə mühafizəsi və bərpası müəssisəsinin kollektivi hesabat ilinin yaz və payız mövsümündə 88 hektar sahədə qoz cinsindən olan bağ salmışdır. YAP rayon təşkilatının fəal üzvləri də nazirliyin təşəbbüsünə qoşularaq iməcilik yolu ilə  meyvə ağaclarının əkilməsində iştirak etmişlər.
Rayon ərazisində rayon elektrik paylayıcı şəbəkəsi, Qaz İstismar İdarəsi və Su- Kanal idarəsi sənaye müəssisələri kimi fəaliyyət göstərir.
2017-ci il ərzində 616,6 min manatlıq elektrik  enerjisi istehsalı olmuşdur. Bu təşkilat əsasən idarə-müəssisələrə, kommersiya təşkilatlarına və əhaliyə xidmət göstərmişdir. 2016-cı illə müqayisədə 181,7 min manat çox xidmət göstərilmişdir. Bu təşkilatlarda 65 nəfər fəhlə və qulluqçu çalışır ki, onların da sayı ildən-ilə artır. Hesabat ilində işçilərə 415,4 min manat əmək haqqı ödənmişdir. Hər işçinin orta aylıq əmək haqqı 532,6 manatdır və keçən ilə nisbətən 45,2 manat və ya 10,9% artım müşahidə olunmuşdur. 

Rayon əhalisinin dayanıqlı elektrik enerjisi ilə təmin edilməsi daim nəzarətdə saxlanılmışdır. Son illərdə 10-04 kv-luq elektrik hava xətlərində 3 mindən yuxarı ağac dirək dəmir dirəklərlə əvəzlənmiş, naqillər dəyişdirilmişdir. 
Lerik şəhərində 3, kəndlərdə isə 13 müasir tipli 10/0,4 kv-luq transformatorlar şəbəkəyə qoşulmuş, Kələxan, Cənginəvud, Sipyəreqon, Təbrizli, Ambu, Vizəzəmin və Peştətük kəndlərində köhnə transformatorların yerinə təzələri qoyulmuşdur. Kəlvəz, Mistan, Andurma, Rəzgov kəndlərində 0,4 kv-luq hava xətlərində sipləşmə işləri başa çatdırılmışdır. Orand, Lüləkəran və Şingədulan kəndlərində sipləşmə işləri davam etdirilir. Vizəzəmin, Züvüc, Conu-Tülü, Nücü-Lərmərud, Pirasora 10 kv-luq hava xətlərinin yenidən qurulması ilə bağlı əlaqədar qurumlar tərəfindən layihə-smeta sənədləri təsdiq olunmuş, xətlərdə yenidənqurma işlərinə başlanılmışdır.

Hesabat ilində 10 kv-luq hava xətlərində 344 ədəd, 0,4 kv-luq hava xətlərində isə 507 ədəd istismar müddətini bitirmiş, çürümüş ağac dayaq dəmir dayaqlarla əvəzlənmişdir. İl ərzində 42500 min metr AS-35 markalı naqil, 12245 metr müxtəlif kabel məmulatları hava xətlərinin bərpası üçün istifadə edilmişdir. Vov kəndində 2-ci güc mənbəyi 1 ədəd 63 KVA KTM quraşdırılmışdır. 35/10 kv-luq yarımstansiyada 5 ədəd 10 kv-luq yağ açarı təmir edilmişdir. Şəbəkədə il ərzində 10 ədəd zədələnmiş 10/04 kv-luq transformator dəyişdirilərək yenisi ilə əvəzlənmişdir.
Görülən müsbət işlərlə yanaşı elektrik təsərrüfatında hələ də ciddi çatışmazlıqlar mövcuddur. Belə ki, mal-materialların çatışmaması və uzun illər ərzində elektrik təsərrüfatında əsaslı təmir işlərinin aparılmaması səbəbindən xətlər demək olar ki, tam yararsız hala düşmüşdür. Adi yağışlı günlərdə, ən zəif külək əsəndə belə ərazilərdə elektrik enerjisinin verilişində fasilələr yaranır. Bu da əhali tərəfindən haqlı narazılıqla qarşılanır. 162 yaşayış məntəqəsi üzrə mövcud olan elektrik təsərrüfatının idarə edilməsində işçilərin çatışmaması da ciddi problemlər yaradır. Rayon icra hakimiyyətinin daxili imkanları və kənd sakinlərinin köməyi ilə bərpa edilən elektrik xətləri isə müvəqqəti xarakterli olur. Əhalini dayanaqlı elektrik enerjisi ilə təmin etmək üçün rayon paylayıcı elektrik şəbəkəsi “Azərişıq” ASC qarısında ciddi məsələ qaldırmalıdır. 

Rayon qaz istismar sahəsi tərəfindən 2017-ci ildə 247 min manat həcmində mavi qaz istehsalı olmuş və 4228 abunəçilərə 5,5 milyon kubmetr mavi yanacaq satılmışdır. İdarənin 37 nəfər işçisi vardır, onlara il boyu 229,07 manat əmək haqqı verilmişdir. Hər işçinin orta aylıq əmək haqqı 530,3 manat təşkil etmişdir. 

Azərbaycan Respublikası Prezidentinin tapşırığına əsasən sosial vəziyyəti ağır olan vətəndaşların müvəqqəti işə cəlb edilməsi ilə bağlı verdiyi tapşırığa əsasən SOCAR tərəfindən rayon qaz istismar sahəsinə və yüksək təzyiqli Masallı-Tüklə-Lerik qaz xəttinə 2016-2017-ci illərdə ümumilikdə 85 nəfər rayon sakini müqavilə ilə işə götürülmüşdür. Həmin vətəndaşlarla 2018-ci ildə də müqavilə müddətləri daha bir il artırılmışdır.  
Azərbaycan Respublikası Prezidentinin rayonumuza ən böyük hədiyyələrindən biri də rayona mavi yanacağın verilməsidir. Ölkə başçısının qayğı və diqqəti ilə artıq rayonun 48 yaşayış məntəqəsi tam qazlaşdırılmış, 4372 əhali və 57 qeyri-əhali abonenti qazla təmin olunmuşdur. Hesabat ilində Milli Məclisin deputatının iştirakı ilə Mastail, Əvilə və Murya kəndlərinə mavi qazın verilməsi mərasimləri keçirilmişdir. Hal-hazırda Durğan kəndinin qazlaşdırılması ilə bağlı işlər davam etdirilir. Evlərin sayı 100-dən yuxarı olan yaşayış məntəqələrinin qarşıdakı illərdə qazlaşdırılması ilə bağlı tələb olunan müvafiq sənədlər hazırlanaraq Prezident Administrasiyasına, “ Azəriqaz” İB-nə təqdim edilmişdir.

  Su-kanal idarəsi rayonda fəaliyyətdə olan sənaye müəssisəsi olmaqla içməli suyu ancaq Lerik şəhərindəki əhaliyə verir. 2017-ci ildə ümumi istehsal 59,6 min manat olmaqla 2016-cı ilə nisbətən 0,5 min manat artmışdır. İl ərzində Lerik şəhəri üzrə 9,3 min manat dəyərində su idarə müəssisələrə, qalan 50,3 min manat dəyərində su isə əhaliyə satılmışdır. Müəssisədə 20 nəfər işçi çalışır və hər işçinin orta aylıq əmək haqqı 282,1 manatdır.

Lerik şəhərinin içməli su təchizatının yaxşılaşdırılması və kanalizasiya sisteminin yaradılması ilə bağlı Qosmalıan-Lerik yüksək təzyiqli magistral su xətti, şəhərdaxili su və kanalizasiya xətlərinin bir hissəsi quraşdırılmış, bir neçə məhəllədə sututarları inşa edilmişdir. Hal-hazırda içməli suyun təmizlənərək əhaliyə verilməsi, çirkab suların təmizlənməsi üçün qurğular inşa edilir, tikintidə son tamamlanma işləri həyata keçirilir.
Azərbaycan Respublikası Prezidentinin 15 dekabr 2015-ci il tarixli “Əkin sahələrinin suvarma suyu ilə təminatının yaxşılaşdırılmasına və əhalinin içməli suya olan tələbatının ödənilməsinə dair əlavə tədbirlər haqqında” sərəncamı ilə 2016-cı ildə 40 şəhər və rayonun 148 yaşayış məntəqəsində  əkin sahələrinin və əkin üçün istifadə olunan həyətyanı torpaq sahələrinin suvarma suyu ilə təminatının yaxşılaşdırılması, habelə əhalinin içməli suya olan tələbatının ödənilməsi üçün 150 subartezian quyusunun layihələndirilməsi və qazılması məqsədi ilə Azərbaycan Respublikası Prezidentinin ehtiyat fondundan Azərbaycan Meliorasiya və Su Təsərrüfatı Açıq Səhmdar Cəmiyyətinə 10 milyon manat ayrılmışdır. Qeyd olunan sərəncama əsasən rayonumuzun Kələxan və Lələdulan kəndlərində artezian quyuları qazılaraq 2017-ci ildə istifadəyə verilmişdir. 
Ölkə başçısının 2017-ci il 5 iyun tarixli növbəti Sərəncamı ilə 21 şəhər və rayonun 136 yaşayış məntəqəsində əlavə olaraq 150, o cümlədən rayonumuzun Gürdəsər və Boykəndil kəndlərində artezian quyusunun qazılması nəzərdə tutulmuşdur. Artıq yaşayış məntəqələrində quyuların qazılması işləri aparılır.
Fəaliyyətdə olan hər 3 sənaye müəssisəsi 2017-ci ildə 923,2 min manatlıq işi icra etmişlər. Hər işçinin orta aylıq əmək haqqı 490,5 manata çatmışdır.

Azərbaycan Respublikası Prezidentinin 27 fevral 2014-cü il tarixli 118 nömrəli Fərmanı ilə təsdiq edilmiş “Azərbaycan Respublikası regionlarının 2014-2018-ci illərdə sosial-iqtisadi inkişafı Dövlət Proqramı” və rayonumuzun sosial-iqtisadi inkişafına hesablanmış digər Fərman və Sərəncamlar rayonumuzda uğurla icra edilir. 

Cənab Prezidentin bölgələrə sərmayələrin daha çox cəlb olunması ilə bağlı verdiyi proqram xarakterli tapşırığına əsasən 2017-ci il ərzində rayonumuzda sahibkarlar tərəfindən yeni istehsal müəssisələrinin, xidmət sahələrinin, heyvandarlıq komplekslərinin yaradılması ilə bağlı bir sıra işlər həyata keçirilmişdir. Belə ki, 14 sahibkar tərəfindən keçən qısa vaxt ərzində rayon ərazisində 3574 min manat məbləğində tikinti quraşdırma işləri görülmüş, tikintilərdə 100 nəfərə yaxın rayon sakini mövsümü işlərə cəlb edilmiş, 88 nəfərin daimi işlə təmin olunması nəzərdə tutulmuşdur.

İqtisadiyyat Nazirliyinin Sahibkarlığa Kömək Milli Fondunun vasitəsi ilə               2002-2017-ci illər ərzində Lerik rayonu üzrə 294 sahibkara 15,4 milyon manat, o cümlədən 2017-ci ildə isə 20 sahibkara 193,5 min manat güzəştli kredit ödənilmişdir. Bu kreditlər hesabına 1567 yeni iş yerinin açılması mümkün olmuşdur. 

Son illər verilmiş güzəştli kreditlər hesabına Lerik rayonu üzrə müasir texnologiyalardan istifadə edilməklə illik istehsal gücü 3,5 min ton quş əti olan 2 quşçuluq təsərrüfatı, illik istehsal gücü 18 min ton qüvvəli yem olan 1 müəssisə, gündəlik istehsal gücü 7,7 (illik istehsal gücü 2,8 min) ton olan 2 çörək zavodu (bir çörək zavodunun tikintisində iş davam etdirilir) inşa edilmiş, illik istehsal gücü 4,6 milyon litr süfrə suları olan 1 müəssisənin tikintisində işlər davam etdirilir.

2017-ci ildə rayon üzrə 1740, o cümlədən 994 daimi, 746 isə müvəqqəti iş yerləri yaradılmışdır. Ümumilikdə isə 2003-2017-ci illər ərzində 12857 yeni iş yeri açılmışdır ki, bunun da 40 faizdən çoxu daimi iş yerləridir.
2015-ci ildə rayon ərazisində Əmək və Əhalinin Sosial Müdafiəsi Nazirliyi tərəfindən 10 nəfər Qarabağ Müharibəsi əlili və şəhid ailələri üçün, Fövqəladə Hallar Nazirliyi tərəfindən isə 2 nəfər evləri qəza vəziyyətində olan vətəndaş üçün fərdi yaşayış evinin tikintisinə başlanılmışdır. Lakin maliyyə vəsaiti ayrılmadığından tikinti işləri dayandırılmışdır. Orand kəndində qar uçqunu nəticəsində evi dağılmış və ailə üzvlərinin 4 nəfəri faciəli şəkildə vəfat etmiş Əhliman Mustafayev üçün Nazirlər Kabinetinin ayırdığı vəsait hesabına Lerik şəhərində fərdi yaşayış evi inşa edilmişdir. 
Hesabat dövrü ərzində DSMF Lerik rayon şöbəsi məcburi dövlət sosial sığorta haqları üzrə proqnozu 97% yerinə yetirmişdir. Hal-hazırda DSMF Lerik rayon şöbəsində uçotda olan hüquqi şəxslərin sayı 534, bunlardan 86-sı fəaliyyətdə olan, fiziki şəxslərin sayı 4157, bunlardan 361 nəfər fəaliyyətdə olan, torpaq mülkiyyətçisi isə 6138 nəfər, bunlardan 138 nəfəri fəaliyyətdə olanlardır.

Hesabat dövrü ərzində rayon üzrə 9868 əmək pensiyaçılarının pensiyalarının ödənilməsi üçün 22,8 min manat, 3474 nəfər sosial müavinət, təqaüd və kompensasiyaların ödənilməsi üçün isə 2,7 min manat vəsait ayrılmış, nəzərdə tutulmuş vəsait tam və vaxtında vətəndaşların kart hesablarına köçürülmüşdür. 

DSMF-nun Lerik rayon şöbəsinin Sosial Xidməti Sektoru tərəfindən 72 nəfər ahıl, tənha və qocaya xidmət göstərilir. İl ərzində 58 ədəd yollayış növbə əsasında əlillərə verilmiş və onların müalicəsi təmin edilmişdir.
2017-ci ildə rayonumuzun yerli gəlir və xərcləri 5 milyon 261 min manat proqnozlaşdırılmışdır. Büdcənin mədaxil hissəsinin cari gəlirləri 2 milyon 130 min manat, yerli gəlir və xərcləri tənzimləmək üçün mərkəzləşdirilmiş xərclərdən ayrılan vəsait (dotasiya) 3 milyon 131 min manat nəzərdə tutulmuşdur. 

Yerli büdcənin mədaxil hissəsinin cari gəlirləri 2 milyon 130 min manata qarşı 2 milyon 138,3 min manat və ya 100,4% yerinə yetirilmiş, bu da nəzərdə tutulduğundan 8,3 min manat çoxdur.

2017-ci il ərzində yerli gəlir və xərcləri tənzimləmək üçün mərkəzləşdirilmiş xərclərdən ayrılan vəsait (dotasiya) 3 milyon 131 min manat proqnozlaşdırıldığı halda 2 milyon 921,1 min manat və ya 93,3% icra edilmişdir. 

Rayonun 2017-ci ilin yerli büdcəsinin məxaric hissəsi 5 milyon 261 min manata qarşı 4 milyon 946,3 min manat və ya 94% icra olunmuş, büdcəyə 314,7 min manat qənaət edilmişdir. 

Mərkəzləşdirilmiş büdcədən maliyyələşən müəssisə və təşkilatlar üzrə büdcə xərcləri 5782,0 min manata qarşı 5705,1 min manat və ya 98,7% icra edilmiş, qalıq vəsaiti ilin sonunda mərkəzi büdcəyə qaytarılmışdır.

2017-ci ildə büdcə vəsaiti hesabına əsas sosial ödəmələrin maliyyələşdirilməsi təmin edilmiş, əmək haqları, pensiya üzrə bütün öhdəliklər yerinə yetirilmişdir. 

2018-ci ildə rayonumuzun yerli gəlir və xərclər smetası 5300 min manat proqnozlaşdırılmışdır.

Büdcənin mədaxil hissəsinin yerli gəlirləri 2194,0 min manat yerli gəlir və xərcləri tənzimləmək üçün mərkəzləşdirilmiş xərclərdən ayrılan vəsait(dotasiya) 3106 min manat nəzərdə tutulmuşdur ki, buda keçən ilə müqayisədə 39,0 min manat çoxdur.

Lerik şəhərində, Lənkəran-Lerik avtomobil yolunun kənarında yerləşən ərazilərdə, kəndlərimizdə hələ də ayrı-ayrı vətəndaşlar tərəfindən qanunsuz tikinti işlərinin aparılması davam etdirilir. Bu məsələnin rayon icra hakimiyyətində bir neçə dəfə müzakirə edilməsinə baxmayaraq, hələ də əlaqədar qurumlar bu cür qanunsuzluqların qarşısının alınmasında gözləmə mövqeyi tuturlar. Hamı bilməlidir ki, rayonda aparılan hər hansı qanunsuz tikinti işləri sonda rayonumuzun ümumi görünüşünə, tikintilərin qeydiyyatsız qalmasına, baş verə biləcək bədbəxt hadisələrin artmasına şərait yaradır. 

Bütün bunların qarşısını almaqdan ötrü cənab Prezident tərəfindən 30 sentyabr 2015-ci il tarixdə Azərbaycan Respublikası Cinayət Məcəlləsində dəyişikliklər edilməsi haqqında qanun imzalanmışdır. Qanuna əsasən mülkiyyət, istifadə və ya icarə hüququ olmadan torpaq sahəsini özbaşına hasarlama, becərmə və ya dəyişdirmə, torpaq sahəsi üzərində özbaşına tikinti-quraşdırma işlərinin aparılmasına görə bir ildən üç ilədək müddətdə azadlıqdan məhrumetmə, bu əməllər kənd təsərrüfatı təyinatlı torpaqlarda törədildikdə üç ildən beş ilədək azadlıqdan  məhrumetmə cəzası nəzərdə tutulmuşdur. Ərazi icra nümayəndələri, bələdiyyə sədrləri və digər aidiyyəti şəxslər bu məsələni daim diqqətdə saxlamaqla qanunun tələblərinə əməl etməli, əhali arasında izahat işləri aparmalıdır.                

Lerik rayonunun hüquq mühafizə orqanları Azərbaycan Respublikasının Konstitusiyasını, Azərbaycan Respublikasının  Qanunlarını, Azərbaycan Respublikası Prezidentinin fərman və sərəncamlarını rəhbər tutaraq, qanunçuluğun möhkəmləndirilməsi, hər kəsin qanun qarşısında bərabərliyi, vətəndaşların hüquq və azadlıqlarına hörmət edilməsi, rayonda cinayətkarlığa və hüquq pozuntularına qarşı mübarizə istiqamətində müəyyən işlər görmüşdür.
2017-ci ildə rayonda qeydə alınmış cinayətlərin sayı 48 olmuşdur. Onlardan 14-ü böyük ictimai təhlükə törətməyən, 29-u az ağır, 3-ü ağır, 2-si xüsusi ilə ağır cinayət hadisələri olmuşdur. 

2016-cı illə müqayisədə 2017-ci ildə cinayətlərin sayı 13 fakt artmışdır. Belə ki, böyük ictimai təhlükə törətməyən cinayətlərin sayı 1 və ağır cinayətlərin sayı 1 olmaqla 2 fakt azalmış, az ağır cinayətlərin sayı 15 fakt artmış, xüsusilə ağır cinayətlərin sayı sabit olmuşdur. Qeydə alınmış cinayət hadisələrinin 47-nin  açılması təmin edilmiş və açılma faizi  97,9 faiz təşkil etmişdir.   
Respublikada bütün sahələrdə olduğu kimi ictimai-siyasi işin aparılmasında da uğurlar əldə edilmiş, sabitlik təmin olunmuşdur. Rayonumuzda da bu istiqamətdə işlər təsdiq edilmiş Tədbirlər Planına uyğun reallaşdırılmışdır. 28 May Respublika, 15 iyun Milli Qurtuluş, 18 Oktyabr Müstəqillik, Dövlət Bayrağı və Konstitusiya günü, ümummilli lider Heydər Əliyevin anadan olmasının 94-cü ildönümü münasibəti ilə silsilə tədbirlər keçirilmişdir.

Rayonumuzda dini dözümlülüyün təmin edilməsi məqsədi ilə dini icmalarla əlaqəli işin qurulması, dövlət-din münasibətlərinin təbliği, radikal dini cərəyanların yayılmasının qarşısının alınması, Cənab Prezidentin sərəncamı ilə “İslam Həmrəylik ili” elan edilmiş 2017-ci ildə Dini Qurumlarla İş üzrə Dövlət Komitəsi və digər əlaqədar təşkilatlarla birgə vaxtaşırı tədbirlər keçirilmiş, rayonda dini sabitliyin qorunması təmin edilmişdir. 

Rayonda 12 siyasi partiyanın yerli təşkilatı fəaliyyət göstərir. Bu partiyalardan 1-i iqtidar, 2-si iqtidaryönümlü, 9-u müxalifət partiyasıdır. İqtidaryönlü və müxalifət partiya üzvlərinin ümumi sayı 354 nəfərdir. 

Respublikanın hər yerində olduğu kimi rayonumuzda da YAP ən nüfuzlu, bütün sahələrdə öz sözünü deməyi bacaran, sıraları günü-gündən artan, xalqın böyük əksəriyyətini özündə birləşdirməyi bacaran partiyadır. 57 ilk təşkilatda olmaqla partiya üzvlərinin sayı 2017-ci il ərzində 3733 nəfərə çatmışdır ki, bunun da 570 nəfəri qadın, 1010 nəfəri isə gənclərdir. Hesabat ilində 171 nəfər partiya sıralarına qəbul olmuşdur. 2017-ci ilin 30 iyun tarixində rayon təşkilatının lX konfransı keçirilmiş və konfransda rayon təşkilatının tərkibi yenilənmiş, təşkilatın sədrliyinə Cəlil Baxşıyev seçilmişdir. Partiyanın 25 illiyi rayonda silsilə tədbirlərlə qeyd olunmuşdur. 

 Müxalifət partiyalarının rayon təşkilatları tərəfindən heç bir kütləvi tədbir keçirilməmişdir. Rayonda ictimai-siyasi vəziyyət sabitdir.

2017-ci ildə rayon icra hakimiyyəti başçısı yanında Şuranın 31 iclası keçirilmişdir. Bu iclaslarda iqtisadi, sosial-mədəni və digər yerli əhəmiyyətli 39 məsələ müzakirə edilmişdir. Şuranın iclaslarında qəbul edilmiş qərarlar protokollarla rəsmiləşdirilmişdir. Rayon icra hakimiyyəti başçısı tərəfindən ayrı-ayrı məsələlərlə bağlı 178 sərəncam və 147 əmr imzalanmışdır. 

Şura iclaslarında rayon icra hakimiyyəti başçısı aparatının müvafiq şöbələrinə, ərazi icra nümayəndələrinə tapşırıqlar, müvafiq idarə, təşkilat və müəssisə rəhbərlərinə tövsiyələr verilmiş, qərarların surətləri onlara çatdırılmışdır. Eyni zamanda Şuranın iclas qərarlarının icrasına nəzarət aparatın Sənədlərlə və vətəndaşların müraciətləri ilə iş şöbəsi tərəfindən təmin edilmişdir. Bununla əlaqədar şöbədə xüsusi kitab ayrılmış və müvafiq qeydlər aparılmışdır.

Ölkə başçısının vətəndaş-məmur münasibətləri ilə bağlı tələbkarlığına uyğun olaraq rayon icra hakimiyyəti vətəndaşlarla müntəzəm əlaqəni daim nəzarətdə saxlamış, sakinlərin müraciətlərinə, ərizə və şikayətlərinə diqqətlə yanaşmağa səy göstərmişdir. İl ərzində rayonun bütün inzibati ərazi dairələrində rayon icra hakimiyyəti başçısı tərəfindən rayonda fəaliyyət göstərən idarə, təşkilat və müəssisələrin, rayonun hüquq mühafizə orqanlarının rəhbərləri ilə birlikdə səyyar qəbul və əhali ilə görüşlər keçirilmişdir. Ərazilərdə keçirilmiş 45 səyyar görüş-qəbulda 3494 nəfər vətəndaş iştirak etmiş, 560 nəfər qəbul edilmiş və onların müraciətlərinə baxılmışdır. Vətəndaşlar su problemini, məktəb, tibb müəssisələrin, elektrik xətlərinin və yolların tikintisini və təmirini, kəndlərə qaz xətlərinin çəkilməsini, işlə təmin olunmasını, evlərinə dəymiş ziyanın bərpasını, evlə təmin olunmasını və digər problemlərinin həllinə köməklik göstərilməsini xahiş etmişlər. Müraciətlərin bir çoxu yerində həll edilmiş və ya həll edilməsi üçün əlaqədar təşkilatlara tapşırıqlar verilmiş, rayonda həlli mümkün olmayan digər məsələlər barədə yuxarı dövlət orqanları qarşısında vəsatət qaldırılmışdır. 

2017-ci ildə rayon icra hakimiyyətinə 1319, keçən ilin müvafiq dövrünə nisbətən 95 az yazılı müraciət daxil olmuş, 1262 nəfər, keçən ilə nisbətən 10 nəfər çox vətəndaş rayon icra hakimiyyəti başçısının qəbulunda qeydiyyata alınmışdır. 2017-ci ildə Azərbaycan Respublikası Prezidenti Administrasiyasından 565 müraciət, 14 çox, Milli Məclisdən 9 müraciət, 19 az, Nazirlər Kabinetindən 18 müraciət, 20 az, mərkəzi qurumlardan 44 müraciət, 39 az, rayon ərazisindən 683 müraciət, 31 az müraciət daxil olmuşdur. Baxılmaq üçün rayon icra hakimiyyətinə göndərilmiş bu müraciətlər qanunamüvafiq qaydada araşdırılmış və nəticəsi barədə vətəndaşlara cavab verilmişdir. 

Hesabat ilində rayon icra hakimiyyəti və beş ərazi icra nümayəndəliyində fəaliyyət göstərən Operativ İdarəetmə Mərkəzləri vasitəsilə 37 vətəndaş rayon mərkəzinə gəlmədən bu mərkəzlər vasitəsilə video-konfrans vasitəsilə qəbul edilmiş, rayon icra hakimiyyətinin elektron poçt ünvanına daxil olmuş 58 nəfərin elektron müraciəti araşdırılmış və cavab verilmişdir.

Vətəndaşlar tərəfindən daxil olan müraciətlər, əsasən, işlə təmin olunma, torpaq islahatı, təhsil haqqı, ünvanlı dövlət sosial yardım istəməsi, mənzil, tikinti, abadlıq, evinə dəymiş ziyanın bərpasına köməklik göstərilməsi, maddi yardım istəməsi və sairə barədə olmuşdur. 

2017-ci ilin yekunları və qarşıda duran vəzifələrin müəyyənləşdirilməsini təmin etmək, əhalini narahat edən məsələlərin həllinə nail olmaq məqsədi ilə ictimaiyyətin nümayəndələrinin iştirakı ilə ərazi icra nümayəndələrinin açıq hesabat iclaslarının keçirilməsi başa çatdırılmışdır. Hesabat yığıncaqlarında ictimaiyyətin nümayəndələri, ağsaqqallar tərəfindən kəndara yollarının, 10 və 0,4 kv-luq elektrik hava xətlərinin əsaslı təmiri, ərazilərdə yeni məktəblərin, tibb müəssisələrinin, rabitə şöbələrinin, mədəniyyət obyektlərinin tikintisi, içməli su probleminin həlli, yaşayış məntəqələrinə qaz çəkilişi və əhalini narahat edən digər məsələlər əsas problem kimi səslənmişdir. Qaldırılan problemlərin, verilmiş təkliflərin icrasını vaxtında təmin etmək üçün rayon icra hakimiyyəti başçısı tərəfindən görüləcək işlərə dair tədbirlər planı tərtib edilmiş, rayon icra hakimiyyəti başçısının səlahiyyətlərində olmayan təkliflərin növbəti Dövlət Proqramına daxil edilməsi üçün  yuxarı dövlət orqanlarına müraciətlər edilmişdir. 

Cari ildə Azərbaycan Respublikası Prezidentinin tapşırığına əsasən Ədliyyə Naziri Fikrət Məmmədov, Dini Qurumlarla İş üzrə Dövlət Komitəsinin sədri Mübariz Qurbanov, Azərbaycan Respublikasının Ailə, Qadın və Uşaq Problemləri üzrə Dövlət Komitəsinin sədri Hicran Hüseynova rayon sakinlərini qəbul etmişdir. 
Həmyerlimiz, hərbiçi şair Nurəddin Mirzəxanlının 70 illik yubileyi respublikanın tanınmış ziyalıları, qələm sahibləri, rayondakı yaradıcı insanların, rayon ictimaiyyətinin iştirakı ilə rayon mədəniyyət mərkəzində böyük coşqu ilə keçirilmişdir. Şairin öz ifasında şerləri dinlənilmiş, şerlərinə yazılmış mahnılar səsləndirilmişdir.  
Rayonun tanınmış ziyalısı, vaxtsız dünyasını dəyişmiş Soltanağa Mirzəyevin 80 illik yubileyi rayon ictimaiyyətinin nümayəndələrinin iştirakı ilə doğulub boya-başa çatdığı Buruq kəndində keçirilmiş, mərhumun xatirə lövhəsi uzun illər rəhbərlik etdiyi Buruq kənd ümumi orta məktəbinin divarına vurulmuşdur. 

Rayonda mədəni, ictimai-siyasi xarakterli digər kütləvi tədbirlər keçirilmişdir. Keçirilən bütün tədbirlər dövlətçiliyimizin daha da güclənməsinə, gənc nəslin vətənpərvərlik hisslərinin yüksəldilməsi prinsipinə köklənmişdir. 

Hesabat ilində rayonumuz mühüm bir tədbirə ev sahibliyi etmişdir. Milli Məclisin və Rusiya Dumasının deputatlarının, Milli Məclisin əməkdaşlarının və parlamentlərarası dostluq qrupunun üzvlərinin iştirakı ilə “Relax“ turizm-istirahət mərkəzində Müstəqil Dövlətlər Birliyi Parlamentlərarası Assambleyasının iştirakçısı olan dövlətlərdə demokratik islahatlar: Azərbaycan Respublikasının təcrübəsi” adlı seminar uğurla keçirilmişdir. Qonaqlarla rayon icra hakimiyyətində görüş keçirilmiş, onlar rayonun tarixi abidələri, turizm imkanları və Piran kəndində quşçuluq müəssisəsi ilə tanış olmuş, rayon haqqında onlara geniş məlumatlar verilmiş, xatirə hədiyyələri təqdim edilmişdir.
Azərbaycan Respublikası Prezidentinin tapşırığına əsasən “Ölkəmizi tanıyaq” devizi ilə keçirilən tədbirlərlə bağlı rayonumuzun fəal gəncləri respublikanın ayrı-ayrı rayonlarına göndərilmiş, onların təbiəti, tarixi, milli mətbəxi ilə tanış olmuşlar. 
Rayonumuzun sosial-iqtisadi göstəriciləri, vətəndaşların qəbulu, o cümlədən rayon icra hakimiyyəti başçısının səyyar görüş-qəbulları, rayon ərazisində keçirilən tədbirləri əks etdirən məlumatların Azərbaycan Respublikası Prezidenti Administrasiyasının Ərazi-təşkilat məsələləri şöbəsi tərəfindən müəyyən edilmiş qrafikə uyğun olaraq RİAİS-ə ötürülməsi, mərkəzi qəzet və televiziyalarda, yerli qəzetdə işıqlandırılması və rayon icra hakimiyyətinin internet saytında yerləşdirilməsi təmin edilmişdir.

Rayon icra hakimiyyəti başçısının 29 inzibatı ərazi dairəsi üzrə nümayəndələri işlərini Azərbaycan Respublikası Prezidentinin 2012-ci il 06 iyun tarixli 648 saylı Fərmanı ilə təsdiq olunmuş “Yerli icra hakimiyyətləri haqqında Əsasnamə”nin tələblərinə uyğun qurmuşdur. Rayon icra hakimiyyəti başçısı aparatı tərəfindən inzibati ərazi nümayəndələrinin fəaliyyəti mütəmadi olaraq araşdırılmış, işdə intizamsızlığa və nöqsana yol vermiş bir neçə vəzifəli şəxs haqqında intizam tədbiri görülmüşdür. Aşkar edilmiş nöqsan və çatışmazlıqların aradan qaldırılması üçün müvafiq köməklik göstərilmişdir. 

Yerlərdə fəaliyyət göstərən idarə və müəssisələrin, sahibkarlıq subyektlərinin işinin qurulması, vətəndaşların şikayətlərinin, qaldırdıqları sosial problemlərin həll edilməsi üçün ərazi icra nümayəndələri tərəfindən iş aparılmış, Azərbaycan Respublikası Prezidenti cənab İlham Əliyevin uğurla həyata keçirdiyi sosial-iqtisadi, siyasi islahatların məzmun və mahiyyətinin, respublikada və rayonumuzda aparılan tikinti-quruculuq işləri haqqında məlumatların əhaliyə çatdırılması işi həyata keçirilmişdir. İnzibati ərazi icra nümayəndələri tərəfindən gənclərin həqiqi hərbi xidmətə çağırılması işi təşkil olunmuş, ərazilərdə aparılan tikinti-abadlıq işlərinə rəhbərlik edilmiş, əhalini narahat edən yerli problemlərin aradan qaldırılması üçün tədbirlər həyata keçirilmişdir.

Rayon icra hakimiyyəti başçısı aparatında inzibati vəzifələrdə kadrlar ixtisas tələbləri nəzərə alınmaqla “Dövlət qulluğu haqqında” Azərbaycan Respublikasının Qanununa müvafiq olaraq yerləşdirilmişdir. 

Rayon icra hakimiyyəti başçısı aparatı və rayonda fəaliyyət göstərən bütün dövlət idarə və müəssisələri müasir kompüter avadanlıqları ilə təmin edilmiş, əksəriyyəti internet şəbəkəsinə qoşulmuşdur.

Azərbaycan Respublikası Konstitusiyasının 57-ci maddəsinə, həmçinin 94-cü maddəsinin 1-ci bəndinə uyğun olaraq “Konstitusiyada təsbit edilmiş insan və vətəndaş hüquqlarından və azadlıqlarından istifadə, bu hüquqların və azadlıqların dövlət təminatı”nın daha etibarlı surətdə həyata keçirilməsinə yönəldilmiş “Azərbaycan Respublikasının “Vətəndaşların müraciətləri haqqında” 30 sentyabr 2015-ci il tarixli Qanunu, Azərbaycan Respublikası Prezidentinin 23 iyun 2016-cı il tarixli 950 nömrəli Fərmanı ilə təsdiq edilmiş “Dövlət və bələdiyyə orqanlarında, dövlət və ya bələdiyyə mülkiyyətində olan və ya paylarının (səhmlərinin) nəzarət zərfi dövlətə və ya bələdiyyəyə məxsus olan hüquqi şəxslərdə və büdcə təşkilatlarında vətəndaşların müraciətləri ilə bağlı kargüzarlığın aparılması Qaydası”, Azərbaycan Respublikası Prezidentinin 2003-cü il 27 sentyabr tarixli 935 nömrəli fərmanı ilə təsdiq edilmiş  “Dövlət hakimiyyəti orqanlarında idarə, təşkilat və müəssisələrdə kargüzarlığın aparılmasına dair Təlimat”, Azərbaycan Respublikası Prezidentinin 29 aprel 2015-ci il tarixli 503 nömrəli Fərmanı ilə təsdiq edilmiş “Yerli icra hakimiyyəti orqanlarında vətəndaşların müraciətləri üzrə vahid elektron informasiya sisteminin yaradılması haqqında” Qaydalara uyğun olaraq rayon icra hakimiyyəti aparatında və ərazi icra nümayəndəliklərində kargüzarlıq işləri vaxtı-vaxtında araşdırılır, müvafiq tədbirlərin görülməsi və qərarların qəbul edilməsi üçün rayon icra hakimiyyəti başçısı yanında Şura iclaslarında müzakirə edilir. Şəhər, kənd ərazi icra nümayəndəliklərində sənədlərlə işin vəziyyətinin yaxşılaşdırılması, vətəndaşların yazılı və şifahi müraciətlərinə baxılması sahəsində nöqsanların vaxtında aradan qaldırılması üçün təsirli tədbirlər görülür.

Lerik Rayon İcra Hakimiyyəti  Azərbaycan Respublikası  qanunlarının, Prezidentin fərman və sərəncamlarının, göstərişlərinin, Nazirlər Kabinetinin qərar və sərəncamlarının həyata keçirilməsi üçün tələb olunan bütün məsələlərin həllinə, yerli idarəetmə orqanlarının fəaliyyətinin gücləndirilməsinə və onların işinə gündəlik nəzarətə səy göstərmişdir. Respublikamızda aparılan sosial-iqtisadi inkişafın dinamikliyini təmin etmək üçün rayon icra hakimiyyəti başçısı Şuranın, aparatın və şöbələrin işini əlaqələndirmiş, bunun nəticəsində sosial-iqtisadi, ictimai-siyasi vəzifələrin yerinə yetirilməsində operativliyə nail olunmuşdur.

Rayonumuzdakı ictimai stabillik, müxtəlif peşə adamlarının tutduqları vəzifədən asılı olmayaraq dövlətə sədaqətlə xidməti həmişə Azərbaycan Respublikası Prezidentinin diqqət və nəzarətində olmuşdur. Son illər rayon icra hakimiyyəti aparatında, ərazi icra nümayəndəliklərində və ikili tabelikdə olan yerli bölmələrdə çalışan dövlət qulluqçuları, təhsil və səhiyyə işçiləri, sadə peşə adamları Azərbaycan Respublikası Prezidentinin müvafiq sərəncamları ilə əməkdar həkim, əməkdar müəllim, əməkdar jurnalist fəxri adları, orden və medallarla təltif olunmuşdur. Hesabat ilində Lerik Rayon İcra Hakimiyyəti başçısının müavini, sosial-iqtisadi inkişafın təhlili və proqnozlaşdırılması şöbəsinin müdiri Habil Məlikovun Azərbaycan Respublikası Prezidentinin sərəncamı ilə “Dövlət Qulluğunda Fərqlənməyə görə” medalı ilə, Lerik peşə məktəbinin müəllimi Rəsmiyyə Ağayeva “Tərəqqi” medalı ilə təltif olunması, Lerik şəhər 3 saylı tam orta məktəbinin direktoru Validə Mədətovanın “Əməkdar müəllim” fəxri adına layiq görülməsi cənab Prezidentin rayonumuzun hər bir sakininə göstərdiyi diqqət və qayğısının bariz nümunəsidir. 

Rayonumuzun inkişafına göstərdiyi qayğı və diqqətə, aparılan quruculuq, abadlıq işlərinə görə rayon əhalisi adından möhtərəm Prezidentimizə dərin minnətdarlığımızı bildirir və əmin edirik  ki, hər bir vətəndaşın yaxşı yaşaması və işləməsi, dövlətçiliyimizin möhkəmləndirilməsi, iqtisadiyyatımızın inkişaf üçün verilmiş Fərman və Sərəncamlar, tapşırıq və tövsiyələr, Nazirlər Kabinetinin 10 yanvar 2018-ci il tarixli iclasındakı proqram xarakterli nitqinizdən irəli gələn vəzifələr layiqincə yerinə yetiriləcək və Lerik rayonunun davamlı sosial-iqtisadi inkişafı təmin ediləcəkdir.
